
Enformaziuns y Comunicaziuns

Vëndres Sanć: La Ploania dij bel iolan a döta la comunité y inće ai mituns por les ofertes 
”Misereor” dal Vëndres Sanć. Al è gnü ete la bela soma de 4.566,03€. Che Dio s’al pàii!

Laé la dlijia: En dédemesaledema ai 7 de mà ales 8 da doman, è i geniturs dai mituns co va 
ala Pröma Santa Comegnun, y inće d’atri, periês da gnì a daidé laé la dlijia. Da se tó èl en 
chibl, bordun, jafa da funz y en busc. Al vën inće perié sce val’ ël sciafia da gnì a daidé.

Preparaziun al Bato: I geniturs co à na picia creatöra da baćé, les totes y i tòć, è enviês ala 
Preparaziun al Bato con le maester de religiun Erich Frenademetz, en sabeda ai 17 de mà dales 
15 ales 17, te calogna d’Al Plan. Prenotaziuns pa Annamaria Complojer al nr. 334/6102551.

Prozesciun/1: En domëgna ai 11 de mà vëgnel tignì la tradizionala prozesciun por les 
Vocaziuns. An pëia ia dales 14:00 da Badia demez, por jì en prozesciun sö Oies. Tolede pert!

Prozesciun/2: L’Uniun dai Ëi - KMB dla Val Badia enviëia en dédôlönesc ai 13 de mà ala 
prozesciun dai ëi y jogn dla diozeja, da Porsenù ćina Neustift. An pëia ia ales 21:00 tla plaza 
dl’Acquarena da Porsenù y va spo ćina sö Neustift, olache al sarà encër les 22:00 na mëssa da 
festa, con signor Tone Fiung, assistënt spiritual dla Uniun Catolica dai Ëi. Da se tó empara 
èl na linterna. Al vën inće organisé en bus dla Val Badia demez. Düć i enteressês è periês da 
s’anunzié pa Salvester Vittur al nr. 333/7247516, ćina en domëgna ai 11 de mà.

Sontades: La Uniun dles Ëres s’encunta en lönesc ai 5 de mà ales 8 da sëra, te salf de calogna.

Curs: La Uniun dles Ëres con le Consëi de Formaziun organisëia en curs da balé (walzer, polca, 
fox y ater) con Isidoro da Longiarü, te palestra d’Al Plan. Le curs è por düć y mët man ai 3 de 
mà y va ennant por 8 sabedes, tres ales 19:30 (chi co ô po inće mëter man ai 10.05). Tó pert 
pòn a pêrs o da susc. Prenotaziuns pa Annamaria Complojer al 334/6102551 o 0474/501286. 

Sorvisc ai Jogn: Le Sorvisc ai Jogn lascia alessëi che al gnarà tignì inće a Al Plan n’edema 
dal proiet ”N isté deboriada” (tla brosciüra nia lëite), dai 11 ai 16 d’agost, sce al è almanco 8 
mituns co tol pert. Iscriziuns pòn fà tres le formular tla brosciüra, da dé jö ai 12 de mà dales 
14 ales 19 te salf dai jogn d’Al Plan. Enformaziuns sön le proiet ciafun tla brosciüra a plata 34.  

Prejentaziun: En vëndres ai 9 de mà ales 4 dômisdé vëgnel prejenté te Ćiasa dles Uniuns a 
La Pli le liber ”Le Gran Bracun - von Prack zu Asch” de Lois Trebo, dé fora dla Uniun Maestri 
Ladins. Le dômisdé vën abelì dai scolari d’La Pli y dla Scora de Musiga. Dedô renfrësch.

Biblioteca: La biblioteca y l’Uniun di Ladins enviëia ai 9 de mà ales 15 te biblioteca d’Al Plan 
a en domisdé de teater y jüć con le liber ”Mies prömes parores“ y i clown Sälly y Merendina.

Dal Vangelo dô San Luca, 24, 13-35
31Śën s’à daurì sü edli y ai l’à conesciü; spo ne l’ài nia 
plü odü. 32Y ai dijea önn al ater: ”Ne se vardea nia le cör 
tal piet, canch’al baiâ con nos sön tru y nes spligâ les 
Scritöres? 33Ćiamó en chë ora èsai piês ia y è jüs zoruch 
a Ierùsalem, y ai à encunté i önesc y i atri discepui abinês 
adöm. 34Chisc dijea: Le Signur è veramonter ressorì y ti è 
aparì a Sciomun. 35Spo à inće ëi cunté, desch’ara ti ea jüda 
sön tru y desch’ai l’à conesciü, canch’al rumpìa le pan. 
Parora dal Signur. - Lalt a té, Gejù Crist!

Ne se vardea nia le cör tal piet?

En ponsier sön nosc tomp



AODANZES: Döt le bun, sanité y benedisciun a
Florian Huber *04.05.1928 - Maria Trebo *09.05.1931 - Heinrich Ties *10.05.1925

y a düć chi co à santennom y complësc i agn cöst’edema.


